ՀԻՄՆԱՎՈՐՈՒՄ

Հայաստանի Հանրապետության Նախագահի  2020 թվականի փետրվարի 9-ի  N ՆՀ-32–Ն հրամանագրի համաձայն 2020 թվականի ապրիլի 5-ին կկայանա Հայաստանի Հանրապետության Սահմանադրության փոփոխությունների հանրաքվե:
«Հայաստանի Հանրապետության ընտրական օրենսգիրք» և «Հանրաքվեի մասին» Հայաստանի Հանրապետության սահմանադրական օրենքներով սահմանված՝ հանրաքվեի նախապատրաստման և անցկացման գործառույթները կազմակերպելու համար ներկայացվում է Հայաստանի Հանրապետության Սահմանադրության փոփոխությունների 2020 թվականի ապրիլի 5-ին կայանալիք հանրաքվեի նախապատրաստման և անցկացման ծախսերը ֆինանսավորելու համար ՀՀ կառավարության որոշման նախագիծ:
«Հանրաքվեի մասին» Հայաստանի Հանրապետության սահմանադրական օրենքի 23-րդ հոդվածի 1-ին մասի համաձայն՝ հանրաքվեի քվեարկության նախապատրաստման և անցկացման նկատմամբ կիրառվում են «Հայաստանի Հանրապետության ընտրական օրենսգիրք» սահմանադրական օրենքով սահմանված կարգավորումները, եթե սույն օրենքով այլ բան նախատեսված չէ:
Ընտրությունների թափանցիկությունն ու հրապարակայնությունն ապահովելու նպատակով, ի թիվս մի շարք մեխանիզմների, «Հայաստանի Հանրապետության ընտրական օրենսգիրք» սահմանադրական օրենքով ամրագրվեց ևս մեկ նոր իրավակարգավորում, համաձայն որի քվեարկության ամբողջ ընթացքը և քվեարկության արդյունքների ամփոփման գործընթացը տեսանկարահանվում և հեռարձակվում է համացանցով՝ ուղիղ ժամանակային ռեժիմում:
[bookmark: _GoBack]ՀՀ կառավարության որոշման նախագծի 1-ի կետի բ/ ենթակետի նպատակը՝ Հայաստանի Հանրապետության Սահմանադրության փոփոխությունների 2020 թվականի ապրիլի   5-ի հանրաքվեի ժամանակ, քվեարկության ամբողջ ընթացքը և քվեարկության արդյունքների ամփոփման գործընթացը տեսանկարահանել և տեղամասային կենտրոններից ուղիղ հեռարձակում ապահովելն է, ինչը միանշանակ կնպաստի գործընթացի հրապարակայնության ապահովմանը: Նկատենք, որ «Հայաստանի Հանրապետության ընտրական օրենսգիրք» ընդունումից հետո կազմակերպված՝ Ազգային ժողովի երկու ընտրությունների (հերթական և արտահերթ), ինչպես նաև Երևանի ավագանու երկու ընտրությունների (հերթական և արտահերթ) ժամանակ ընտրական գործընթացի թափանցիկությունը և հրապարակայնությունն ապահովելու նպատակով իրականացվել է քվեարկության ամբողջ ընթացքի և քվեարկության արդյունքների ամփոփման գործընթացի տեսանկարահանում և ուղիղ հեռարձակում շուրջ 1500 տեղամասերից (Երևան ավագանու ընտրությունների ժամանակ ձևավորված բոլոր տեղամասերից):
Նշյալ ընտրությունների ժամանակ քվեարկության ամբողջ ընթացքի և քվեարկության արդյունքների ամփոփման գործընթացի տեսանկարահանման և հեռարձակման գործընթացն իրականացվել է «ՅՈՒՔՈՄ» ընկերության կողմից, որպես մասնագիտացված կազմակերպություն:
«ՅՈՒՔՈՄ» ընկերությունը պատշաճ կագով և սահմանված ժամկետներում կազմակերպել և իրականացրել է քվեարկության ընթացքի և քվեարկության արդյունքների ամփոփման գործընթացի տեսանկարահանում և միաժամանակյա համացանցային հեռարձակում՝ ուղիղ ժամանակային ռեժիմում՝ հատուկ ստեղծված կայքի միջոցով: Այդ առումով ընկերությունն ունի լայն փորձառություն և արդեն իսկ բազմիցս փորձարկված ռեսուրսներ, միաժամանկ պայմանավորված նաև հանրաքվեի քվեարկության նախապատրաստման համար սահմանված կարճ ժամկետներով և նշված գործընթացի շրջանակներում իրականացվելիք հսկայածավալ աշխատանքներով, կարծում ենք, որ նշված աշխատանքների երաշխավորված պատշաճ կատարում կարելի է ակնկալել նշված կազմակերպությունից:
Ուշագրավ է նկատել, որ նախորդ ընտրությունների ժամանակ քվեարկության ընթացքի և քվեարկության արդյունքների ամփոփման գործընթացի տեսանկարահանման և հեռարձակման աշխատանքների իրականացումը միջազգային դոնոր կազմակերպությունների կողմից ևս վստահվել է նշված կազմակերծությանը:

